
Annotatsiya. [lmiy bilish rivojlanishi tarixida ilmlar tasnifi masalasi bilan falsafa va uni boshqa fanlarga
munosabati orasida doimiy uzviy bog‘liglik bo‘lgan. O‘rta asrlarda Sharqda ko‘plab olimlar ilm-fan deb hisoblagan
ba’zi sohalar hozirgi kunda ilm sifatida ko‘rilmaydi. Bir guruh olimlar ba’zi bilimlarni ilm-fan deb hisoblagani
holda, ba’zilari bu bilimlarni boshqa bir ilmning qism (bo‘limi)lari yoki mavzusi deb hisoblaganlar. Uzoq davr
mobaynida bilim, ilm, fan, mavzu, san’at tushunchalari aynilashtirildi. Bunga eng avvalo misol sifatida
Toshko‘prizodaning “Mavduot al-ulum” asarini ko‘rsatishimiz mumkin. Mazkur maqolada “Mavduot al-ulum”
asarida yozilgan “Nazariy falsafa” ilmining tasnifi masalasi muhokama qgilingan.

Kirish. Bizga ma’lumki, “tasnif’ so‘zining etimologik kelib chiqishi arabcha so‘z bo'lib,
“saralash”, “tartibga solish”, “tizimlashtirish” kabi ma’nolarni bildiradi. Zamonaviy ilm-fanda
aksariyat holatlarda tasnifning o‘rniga “klassifikatsiya” atamasi ishlatiladi. Ilmlar tasnifi - ilm

yoki inson faoliyatining biror sohasiga oid o‘zaro bir xil tushunchalar sistemasi hisoblanadi.
[Imlar tasnifi sohasidagi dastlabki haqiqiy tadqiqotlar yunon mutafakkirlari tomonidan olib
borilgan bo‘lsada, Sharqda ham bu borada sezilarli yutuqglarga erishilgan. Aynigsa, Kindiy,
Forobiy, Xorazmiy, Ibn Sino, Beruniy, G‘azzoliy kabi mutafakkirlarning ilmlar tasnifi borasidagi
tadqgiqotlari mazkur sohaning keyingi taraqqiyotini belgilab bergan.

Sharqda ilmlar tasnifi sohasidagi ko‘plab tadqiqotlarni o‘rganish asnosida Markaziy
Osiyolik qomusiy olimlar - al-Forobiy, al-Xorazmiy va Ibn Sinolarning shu sohadagi ilmiy
ijjodlari boshqa ko‘plab Sharq va G‘arb olimlarining dunyoqarashiga samarali ta’sir
ko‘rsatganligini alohida ta’kidlab o‘tish joiz.

Birgina al-Forobiyning “Ihsa al-ulum” nomli asarini olaylik. Ushbu asar lotin tiliga ikki
marta, har ikki galda ham o‘sha davrning yirik ilmiy markazlaridan biri - Toledoda arab tilidan
mashhur tarjimonlar loan Sevilskiy (1157-yilda vafot etgan) va Gerard Kremonskiy (1187-yilda
vafot etgan) tomonidan tarjima qilingan. Keyinchalik XV asr olimi Dominiko Gundissalina
tomonidan lotin tiliga qilingan tarjima “Ihsa al-ulum”ning aniq tarjimasidir. Uning qo‘lyozmasi
keyinchalik Iroq va Madridda topilgan va e’lon qgilingan. Al-Forobiyga mansubligi aniglangan
“Ilmlarning kelib chiqishi” asarining asl nusxasi shu paytgacha topilmagan.

Ushbu asar qadimiy yahudiy, so'ngroq nemis, ispan, ingliz, fransuz, turk, qisman rus
tillariga ham tarjima qilingan. Forobiyning ilmlar tasnifiga doir risolasidan turli fan sohiblari:
musigashunos Simon (1369 yilda vafot etgan), mantigshunos va filolog Raymon Lulley (1235-
1315) va boshgqalar keng foydalangan [1; B.175]. Bulardan tashqari Sharqda ilmlar tasnifiga
bag‘ishlangan yana ko‘plab asarlar bizgacha yetib kelgan. Ana shunday muhim manbalardan
biri Ahmad Toshko‘prizodaning ilmlar tasnifiga bag‘ishlangan “Mavduot al-ulum” asaridir.
Mutafakkir “Nazariy falsafa”ning tasnifini mana shu asarida yozib qoldirgan.

Adabiyotlar tahlili va metodologiya. “Mavduot al-ulum” asari 1541 yilda yozilgan
bo‘lib, asardagi ilmlar tasnifi 0‘z davri uchun mukammal klassifikatsiya edi. Bu asar nafagat oz
davrida balki, keyingi davrlarda ham ko‘pgina olimlarning ilmiy tadqiqotlariga turtki bo‘lgan.
XVII asrda yashab ijod etgan turk olimi — Hoji Xalifa (Kotib Chalabiy) “Kitob kashf az-zunun an-
asami al-kutub va-l-funun” nomli asarini yozishda Toshko‘prizodaning “Mavduot al-ulum”
asaridan foydalangan. Turk olimining oz davrida mavjud bo‘lgan barcha ilmlarni juda
mukammal shaklda bayon etgan tasnifi o‘zidan oldin o‘tgan Toshko‘prizodaning tasnifini
nafaqat saglab qolgani va uning an’analarini davom ettirganini, balki ularni ma’lum darajada
to‘ldirganini va rivojlantirganini qayd etish lozim.

Shuningdek, 1741 yilda Istanbulda Usmoniylar imperiyasi madrasalarida darslik
sifatida o‘qitish uchun Fransiya elchixonasi buyurtmasiga asosan yozilgan “Kavakib al-sabo”
asarida ham “Mavduot al-ulum”dan foydalanilgan. Undan tashqari XIX asrning ikkinchi yarmida
mashhur hind olimi Hasan Kannujiy “Abjad al-ulum” asarini yozishda bevosita “Mavduot al-
ulum” asaridan va Kotib Chalabiyning “Kashf al-zunun an-asami al-qutub va al-funun” nomli
risolasidan keng foydalangan.

Hozirgi kunga kelib “Mavduot al-ulum” asarida Keltirilgan ilmlar tasnifi mazmun
jihatidan oz ahamiyatini yo‘qotgan. Chunki, tasnifda keltirilgan aksariyat ilmlar iste’'moldan
chiqib ketgan, ba’zilari esa mustaqil fan sifatida e’tirof etilmaydi. Lekin, mazkur asarni puxta
tadqiq etish orqali ilmlar tasnifi masalasining jamiyat ilmiy tafakkuri taraqqiyotiga bo‘lgan
ta’sirini o‘rganishimiz, tahlil qilishimiz, bu borada yangi ilmiy xulosalarni olishimiz mumkin.

Muhokama. Toshko‘prizoda, nazariy falsafa haqida quyidagicha fikrni bayon qiladi:
“Ma’lumki, nazariy falsafadagi tadqiqotlar bu olamdan tashqaridagi hamda zamin darajasidagi
materiyadan xoli bo‘lgan borliq ustida olib boriladi. Yoki bu olamdan tashqarida mavjud
bo‘lgan, ammo materiyaga ega bo‘lmagan borligda amalga oshiriladi. Yoki ham olamdan
tashqarida, ham shu zaminda materiyaga ega bo‘lgan borligda amalga oshiriladi” [2].

Mutafakkirning talqinicha, falsafiy ilmlar bilan diniy ilmlar o‘rtasida ixtilof yo‘q, chunki
ular bir-birlarini to‘ldirib turadilar. Falsafiy fikr yuritishning boshlanishini Idris payg‘ambarga
tagagan Toshko‘prizoda, hikmat sultonlari deb Suqrot, Aflotun va Arastu kabi faylasuflarni zikr
etgan [3; B.13-14.]. Ko'rinib turibdiki, Toshko‘prizoda falsafaning vujudga kelishini payg‘ambar
bilan boglagan.

Ma'lumki, “Nazariy falsafa” zamonaviy olimlar tomonidan eng ko‘p bahs etiladigan tasnif
sifatida e’tirof etiladi. “Mavduot al-Ulum” asarida Toshko‘prizoda “Nazariy falsafa”ni to‘rtinchi
bo‘lib tasniflangan [4; B.221-366.]. Asarda “Nazariy falsafa” 3 qismga bo‘lingan bo‘lib, jami 121
ta ilmni gamrab olgan.

Nazariy falsafa 3 ta asosiy guruhga: metafizika, tabiatshunoslik (tabiiy fanlar),
matematik ilmlarga bo‘linadi. Toshko‘prizoda oz navbatida metafizika ilmini inson qalbini
bilish ilmi; farishtalarni bilish ilmi; oxirat hayotini bilish ilmi; bashorat belgilari to‘g'risidagi
ilm; tafovut darajasi to‘g‘risidagi ilm; klassifikatsiya ilmlariga bo‘lgan.

“Mavduot al-ulum” asarida tabiatshunoslik ilmining tasnifi murakkab shaklda amalga
oshirilgan bo'lib, bu ilm tibbiyot; veterinariya; lochin ovi ilmi; o‘simlik haqidagi ilm; hayvonlar
haqidagi ilm; dehqonchilik ilmi; mineral (ruda)lar haqidagi ilm; qimmatbaho toshlar haqidagi
ilm; vujudga kelish va yo‘q bo‘lish haqidagi ilm; kamalak haqidagi ilm; fizionomika (odamning
tashqi qiyofasi va mimikalariga garab ichki, ruhiy holatini aniqlash san’ati) haqidagi ilm;
yangidan (boshqgatdan) izohlash (sharhlash) haqidagi ilm; astrologiya ilmi; afsun ilmi; tumor
haqidagi ilm; jodu (sehrgarlik) ilmi; al-kimyo ilmini gamrab oladi.

Bu o‘rinda tibbiyot ilmi ham anatomiya; ko‘z muolajalasi ilmi;1taom (ovqgatlanish) va
mehmondo‘stlik ilmi; farmakognoziya (dorivor moddalarni tekshiruvchi fan); ichimlik
(sharbat) va pasta (dorivor aralashma) haqidagi ilm; og'riq (izlar)ni bartaraf etish haqidagi ilm;
kal (axlat)larning tarkibi haqidagi ilm; jarrohlik; gon olish ilmi; zuluk vositasida qon olish ilmi;
tibbiyotda foydalaniladigan me’yor va o‘lchovlar haqidagi ilm; ishq (jinsiy aloga) ilmlarini o'z
ichiga oladi.

Tasnifdagi fizionomika ilmi oz navbatida xol va tug'ma dog'lar haqgidagi ilm; kaft
chiziglari orqali fol ochish (xiromantiya) haqidagi ilm; elka (kift) haqidagi ilm; odamning tashqi
giyofasi haqidagi ilm; xilvatxonalar va cho‘l (dasht)larning masofalari haqidagi ilm; quyish
haqidagi ilm; metall (mineral) izlab topish ilmi; narigi dunyo mavhumligi (noma’lumligi)
haqgidagi ilm; bashorat (oldindan aytish, karomat ko‘rsatish) ilmlaridan tashkil topgan.

Toshko‘prizoda astrologiyani tanlash (ixtiyoriy) haqidagi ilm; qumda fol ochish haqidagi
ilm; fol ochish ilmi; tarmoqlanish haqidagi ilm; qushlar va alomatlar (qushlar parvozi orqali
ko‘rsatkichlarni bashorat qilish) ilmlariga ajratgan holda tasniflagan.

Shuningdek, Toshko‘prizoda “Mavduot al-ulum” asarida afsun haqidagi ilmni 15 ta
tarkibiy gismga ajratib tasniflagan. Bular kelajakni oldindan bashorat qilish ilmi; bashorat
qilish (olov yordamida fol ochish) ilmi; palma yaprog'i bilan afsun qilish ilmi; tumor (tumor
sifatida taqib yuriladigan narsalar) haqidagi ilm; sehr-jodu haqidagi ilm; spiritizm haqidagi ilm;
yulduzlarning vazifalari haqidagi ilm; sir saqlash haqgidagi ilm; yashirish haqidagi ilm;

149



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/11 (5) - 2025

ustomonlik (ayyorlik, o‘ylab chigarishga ustalik) haqidagi ilm; shubha-gumonlarni izohlash va
buzg‘unchilikni fosh etish ilmi; nayrangbozlik (firibgarlik), ko‘z tegish va quruq xayol qilish
haqidagi ilm; qalb (yurak)ga boglanish ilmi; medikament va dorivor o‘simliklarga
(foydalanishga ko‘mak berish) ishqibozlikda diqqatli munosabatda bo‘lish ilmlaridir.

Ahmad Toshko‘prizoda nazariy falsafaning matematik ilmlar guruhini 4 asosiy qismga
ajratgan [4; B.312.]. Bular geometriya, astronomiya, son (hisob) ilmi va musiqa ilmi. Bu o‘rinda
geometriya ilmi - binokorlik ilmi; optika; oyna (shisha) kuydirish ilmi; og‘irlik markazi haqidagi
ilm; og'irlik siljishi hagidagi ilm; maydonlarni o‘lchash ilmi; harbiy mexanizm haqidagi ilm;
otish haqidagi ilm; o‘zgartirish (to‘g'rilash, tuzatish) haqidagi ilm; ziyraklikka moslashish
haqgidagi ilm; kemalar qatnovi (kema yuritish san’ati) haqidagi ilm; suzish haqidagi ilm; vazn va
o‘lchov (mezon) haqidagi ilm; bo‘sh maydonlarda zarur qurilishlarni olib borish mexanizmi
haqidagi ilmlarni qamrab oladi.

Tasnifda astronomiyaning tarkibiy qismlari sifatida yulduzlar jadvali va kalendar
(tagvim) ilmi;*kalendar tuzish ilmi; yulduzlar hisob-kitobi ilmi; meteorologiya (ob-havo va
boshga meteorologik hodisalar haqidagi fan) ilmi; kuzatish asboblari haqgidagi ilm; vaqt
haqgidagi ilm; soya (ko‘lanka) o‘lchash asbobi haqidagi ilm; shar haqidagi ilm; shar harakati
haqidagi ilm; sharning yuzasi (tekisligi)ni o‘lchash ilmi; yulduzlarning joylashuvi haqidagi ilm;
osmon miqdori (o‘lchovi) haqidagi ilm; oy joylashuvi haqidagi ilm; geografiya; davlatlar va
shaharlar yoli haqidagi ilm; jala yoshg'iri va uning hajmi haqidagi ilm; mavsum (iglim)
xususiyatlari haqidagi ilm; mavsum (almashuvini) va mintaqa haqidagi ilm; bir xillik
(oxshashlik, bir-biriga to‘g'ri keltirish) haqidagi ilm; jang maydoni haqidagi ilm; yil mavsumlari
haqgidagi ilm; ibodat qilish vaqti haqidagi ilm; usturlob asbobidan foydalanish ilmi; usturlob
bilan ishlash ilmi; aylana choragiga oid bilimlarni jamlash va muvofiqligini ishlash haqidagi ilm;
aylana choragi haqidagi ilm; soat asboblari hagidagi ilmlar keltirilgan.

Mutafakkir oz navbatida son (hisob) ilmini ham 10 ta tarkibiy gismga bo‘lgan. Bular
pastki qism va qiyalikni hisoblash ilmi;*algebra va al-muqobala; hisoblashdagi xatoliklar
haqgidagi ilm; vasiyat (buyruq, farmoyish) va davriy sikllarni hisoblash ilmi; merosni o‘lchash
(tagsimlash) ilmi; havo darajasi (atmosfera)ni o‘lchash ilmi; marjonlarni o‘lchash ilmi; son
(miqdor, hisob) aloqadorligi haqidagi ilm; juft va toq sonlar haqidagi ilm; urushdagi talofatlar
miqdori haqidagi ilmlardan iborat. Shuningdek, Toshko‘prizoda musiqa ilmini 3 ta gismga:
hayratomuz musiqa asboblari haqidagi ilm; raqs haqidagi ilm; tannozlik (ishvagarlik) hagidagi
ilmlarga ajratgan holda tasniflagan.

Natijalar. Toshko‘prizoda Aristoteldan farqli ravishda “Nazariy falsafa”ni tasniflashda
qo‘shimcha “matematika”ni ham alohida ilm sifatida kiritgan. Bunday holat al-Forobiy, al-
Xorazmiy va Ibn Sinoda ham uchraydi. Lekin ularning “matematika” ilmi tasnifi mazmunan
yaqgin bo‘lsada, Toshko‘prizodaning tasnifida ilmlar soni ancha ortgan. Shuningdek,
Toshko‘prizoda boshqga olimlardan farqgli ravishda “musiqa ilmi’ni ham tarkibiy qismlarga
ajratgan. Tasnifda keltirilgan al-kimyo, astrologiya, afsun ilmi, jodu ilmi, inson qalbini anglash
(bilish), farishtalarni anglash, oxiratdagi hayotni bilish, bashorat belgilari, tafovut darajasi,
lochin ovi, kaft chiziqlari orqali fol ochish (xiromantiya), xilvatxonalar va cho‘l (dasht)larning
masofalari, bashorat qgilish, qumda fol ochish, fol ochish, qushlar parvozi orqali ko‘rsatkichlarni
bashorat qilish, afsun, sehr-jodu, sir saqlash, tannozlik kabi ilmlar hozirgi kunda ilm sifatida
ko‘rilmaydi.

Toshko‘prizoda metafizikani quyi tizimlarigacha bo‘lgan ilmlarini ham tasniflashi uning
mustaqil yondashuvi natijasidir. Boshqa mutafakkirlarda bunday tasnif uchramaydi.
Shuningdek, tibbiyot va veterinariyaning tabiatshunoslik ilmining qismlari sifatida
tasniflanishi ham boshqa tasniflarda yo‘q. Toshko‘prizoda bu o‘rinda mantiqan to‘g‘ri tasnifni
amalga oshirgan. Chunki, o‘sha davrda tibbiyotda ham, veterinariyada ham ishlatiladigan
barcha narsalar tabiiy vositalardan olingan.

Mutafakkir tomonidan metall (mineral) izlab topish ilmining fizionomika ilmiga
kiritilishi mantigsizlikdek tuyilishi mumkin. Aslida esa unday emas. Chunki, O‘rta asrlarda bu
ilmga aloqador bo‘lgan ilmiy tajriba va qonuniyatlar deyarli mavjud bo‘lmagan. Shu tufayli
insonlar metall yoki minerallar qidiruvini amalga oshirish uchun fizionomika qonuniyatlaridan

keng foydalanishgan.
Toshko‘prizoda Forobiy singari musiqa ilmini matematikaga oid ilmlar gatorida
tasniflashining asosiy sababi - ohang, notalarning o‘zgarmas va yaxlit qonuniyati

mavjudligidadir. Ya’'ni musiga bastalash ham notalar hisob-kitobi va qat’iy tartibiga bog‘liq deb
hisoblagan. Xuddi shunday olchov va maxsus hisob-kitoblarga asoslanganligi tufayli
mutafakkir astronomiyani ham matematikaga bog'lab tasniflagan.

Xulosa. Sharqda ilmlar tasnifi masalasidagi tadqiqotlarning muntazam olib borilganligi
fugarolarning ilmiy dunyoqarashini shakllantirishda muhim turtki bo‘lib xizmat qildi. Nafagat
Sharq, balki G‘arb xalglari ilmiy tafakkuri rivojlanishida ham Sharq mutafakkirlari tomonidan
ishlab chiqilgan ilmlar tasnifi sezilarli darajada ta’sir o‘tkazgan.

[Imlar mumtoz islom olamida bo‘lgani kabi Usmoniylar imperiyasida ham ta’lim-tarbiya
jihatidan ikkiga bo‘lingan. Birinchi guruh ilmlari islom dini va madaniyatiga bog'liq bo‘lgan
fanlar bo'lsa, ikkinchi guruh ilmlarini esa falsafaga bog‘liq bo‘lgan aqliy fanlar tashkil etgan.
Garchi ikkinchi guruhga mansub ilmlar dastlab imperiyada rivojlanmagan bo‘lsada, XV asrdan
boshlab esa sezilarli darajada taraqqiyotga erishgan.

“Mavduot al-ulum” asari nafaqat oz davrida balki, keyingi davrlarda ham ko‘pgina
olimlarning ilmiy tadqiqotlariga turtki bo‘lganligi hamda islomiy ilmlarning eng quyi
sohalarigacha batafsil tasniflanib, ularni sharhlanganligi uning musulmon Sharqi xalqglari
orasida ilmiy qiymati yuqori ekanligini belgilaydi. Ahmad Toshko‘prizoda tomonidan ishlab
chiqilgan tasnif esa, turli ilm tarmoqlari doirasidagi tadqiqotlarning rivojlanishini yanada
qulaylashtirgan.

